
Uunga siunnersuut: Qitiusumik Suliffeqarfinnik Nalunaarsuiffimmi nalunaarsuisarneq
pillugu Inatsisartut inatsisaat nr. xx, yy 2016-imeersoq.

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq)

Siullermik Inuit Ataqatigiinniit nuannaarutigaarput inuussutissarsionermut inatsisiliornermik
nutarterineq kukkunersiornerillu ingerlannegarmata. Kisiannili apeqqusernarpoq sooq
nunatsinni akisussaaffigilersimasagut Danmarkimut utertinniaqqilernerat.

Pisariinnerusumik nalunaarsuisalernissaq anguniangaappat sooq inerisarneqgarsimanngila
Nunatsinni Suliffeqarfiit Nalunaarsuiffiat, tamannalu angutinnagu sinaakkutissat Nunatsinni
atuutilernissaanut pilersaarusiornissaq pingaaruteqgartut ilagaat.

Tamannalu tusarniaanermi akissutegarsimasunit ujartornegartog malunnarpoq.

Taamatuttaaq Qitiusumik Suliffeqarfinnik Nalunaarsuiffimmik ikaarsaariarnissaq qanorpiaq
ingerlariaasissaqarnissaq suli suliassaasut ilagigaat Naalakkersuisunit ersarissumik
taaneqartoq, suliffegarfinnut mikisunut annernullu ajornanngitsumik isumannaattumillu
nalunaarsuiffissaq nutaamut ikaarsaariarnissaq peqqullugu, kaammattuutigaarput
Naalakkersuisunut eqqummaariffigalugu ikaarsaariarnermi suliassat pingaarutilittut
peqgataatinneqarnissaa.

Suliffeqgarfiit minnerit soorunami peqgataatinneqgartussaammata, ullutsinnilu
nalunaarsorneqartanerinut unammillernartuusartut ilaatigut eqgaaneqarpoq. Tassa
atortorissaarutitigut digitaliusimik ingerlatsisarneq ilaatigut nammineerlutik malinnaanissartik
ajornartittarmassuk, suliffeqarnermut nalunaarsuinermi nalunaarsornegarnissartik
pisussaaffigitilugu aamma suliffeqarfiit minnerit pegataatinniarnegarnissaat
pingaaruteqgarluinnarpoq.

Savalimmiuni nalunaarsuisarnermut ilisimalikkat giviarnissai soqutiginarluinnarput,
namminerpiaq aqutaminnik ingerlatsinerat Inuit Atagatigiinniit isumassarsiorfissatut isigaarput.

Unalu suliaq ingerlanniarneqalersoq nunatsinni akisussaaffigiunnaartussaammagu Inuit
Ataqatigiinniit apeqquserujussuarparput, nunatsinnimi suliffeqarfitsigut ineriartorneq
ingerlanniarutsigu nunatta akisussaaffiginissaa pingaaruteqarluinnarpog.



Kommuneni ujartorneqartut neriuppugut ataatsimiitsitaliami eqqartornegarluarumaartut.

Naatsumik ogaaseqgarlunga siunnersuut Inuit Ataqatigiinniit inuussutissarsiornermut
ataatsimiitsitaliamut ingerlateqqginnussaanut inassutigaarput.



